
Efni: Umsögn um frumvarp til laga um breytingar á 2. og 2. mgr. 13. gr. umferðarlaga nr. 
50/1987.

Samgönguráðuneytið heíur móttekið bréf samgöngunefndar Alþingis dags. 14. nóvember 
2007 með beiðni um ofangreinda umsögn.

Eins og kunnugt er stendur nú fyrir dyrum heildarendurskoðun umferðarlaga og mun sú vinna 
hefjast um miðjan janúar 2008. Ljóst er breyta þarf 2. gr. umferðarlaga gagngert og 
endurskilgreina ijölmörg atriði sem þar koma fram. Að mati samgönguráðuneytisins er vert 
að bíða með breytingar á skilgreiningum í lögunum þar til málið hefur verið skoðað í heild 
sinni. Hins vegar kæmi til greina að orða nýjan málslið við 2. mgr. 13. gr. umfl. svo: Almenn 
umferð ökutœkja er bönnuð um akrein sem sérstaklega er œtluð strœtisvögnum og 
leigubifreiðum og er merkt sem slík. í þessu sambandi skal jafhframt bent að í sumum 
löndum fær hjólreiðafólk að nýta akreinar sem ætlaðar eru til almenningssamgangna.

Þess skal getið að í viðauka við reglugerð um sektir og önnur viðurlög vegna brota á 
umferðarlögum og reglum settum samkvæmt þeim varðar það 5.000 - 15.000 króna sekt að 
bijóta gegn 1. og 2. mgr. 13. gr. umfl. Verði nýrri málsgrein bætt við mun ráðuneytið beina 
því til ríkissaksóknara að gerðar verði tillögur um sektir vegna brota á þeirri málsgrein og 
reglugerðinni síðan breytt í kjölfarið.

